
Por segundo ano consecutivo tivo lugar o Campo de Voluntariado Ambiental do rio Tea organizado polo Proxecto Rios ao abeiro das
axudas do Ministerio de Medio Ambiente, Rural e Marifio. A actividade tivo unha grande acollida e nela participaron unhas 90 per-
soas. Desenvolveuse durante as tres ultimas fins de semana de outubro.

Nesta edicion, as actividades xiraron
arredor da eliminacion de especies de
flora exotica invasora presente nas
ribeiras do Tea. A tematica do campa-
mento xurdiu logo das conclusions tira-
das no | Campo de Voluntariado
Ambiental do rio Tea (outubro de 2007),
no que se fixo a diagnose do estado de
salde dos treitos alto, medio e baixo de
dito rio, empregando a metodoloxia do
Proxecto Rios.

O resultado da diagnose mostraba
unha boa saude ainda que con "primei-
ros sintomas” de deterioro, entre os que
destacaban vertidos, especies invasoras,
etc. (véxase Cerna 53: Tomandolle o
pulso ao rio Tea, pax. 58 e 59). Alén das
denuncias que dende Adega e outros
colectivos se realizan continuamente
sobre os reiterados vertidos aos rios
galegos, nomeadamente no Tea (como
ten feito Adenco e Adega Paradanta),
desde o Proxecto rios consideramos de
interese dar continuidade a este campo
cunha actividade que, por unha banda,
permite divulgar a problematica das
especies exoticas nos rios e, por outra,
levar adiante unha erradicacion experi-
mental de diferentes especies e facer un
seguimento das mesmas mediante unha
metodoloxia estandarizada.

A introducion de especies exoticas
invasoras, despois da destrucion do
habitat, ¢ a segunda ameaza mais
importante para a biodiversidade,
sequndo a UICN (Unién Internacional
para a Conservacion da Natureza),
especialmente para as especies autdc-
tonas en perigo de extincidn.
Denominanse "especies exdticas invaso-
ras" aos animais e plantas aldctonas

introducidas que tefien a capacidade de
reproducirse e perpetuarse no novo
medio, competindo e desprazando a
especies autdctonas. As bioinvasions
aparece como un problema silencioso,
pouco espectacular, comparado cun
vertido nun rio ou no mar, pero igual ou
probabelmente mais pernicioso a longo
prazo.

As invasions ademais de afectar a
biodiversidade poden incidir nas activi-
dades econdmicas e, mesmo, na saude
humana. A erradicacion de especies
exoticas invasoras adoita ser moi com-
plicada e as veces sen garantia de éxito.
A mellor accion € previr, tentando evitar
novas invasions, estudando os efectos
sobre o medio das xa existentes, detec-
tando puntos sensibeis ou divulgando a
problematica con campafias de educa-
cion ambiental dirixidas a concienciar a
sociedade en xeral asi como a sectores
especificos (tendas de animais, xardi-
neria, etc).

Durante o mes de setembro, educa-
dores/as ambientais do Proxecto Rios,

ESPECIES INVASORAS DISTRIBUCION E EXTENSION DAS (nl\“llpEIEr:(t::a?I:u NUMERO DE
ERRADICADAS MANCHAS o PARTICIPANTES
Bidens Frondosa Aisladas en todo o treito de 3 km 6 18
Robinia pseudoacacia Aisladas en 60 m do treito 2 kg 6
Conyza canadensis 432 m’ e nuns 960 m lineais. 94 kg 24
Phytolacca americana 432 m” e uns 1540 m lineais 286 Kg 38
Acacia dealbata 1242 m’ e uns 400 m lineais 401,5 kg 29
Canna 500 m lineais 28 6
Phyllostachys spp. Poblacién en expansion, 247 m’ 435 Kg 27
7 especies erradicadas 2353 m’ e 3 km lineais 1218,5 kg 85




en colaboracion co experto Xurxo
Mourifio, consultor ambiental de
ARCEA, determinaron as especies priori-
tarias para a €poca, a metodoloxia de
traballo, os protocolos de actuacion asi
como as zonas nas que se efectuarian os
traballos.

Elixironse tres zonas nas que desen-
volver os traballos de erradicacion. As
especies foron: Acacia dealbata (mimo-
sa), Phyllostachys spp. (falso bambu),
Bidens frondosa (garrapaton),
Phytolacca americana  (tintureira),
Canna sp. (cana) , Conyza canadensis
(coniza) e Robinia pseudoacacia (falsa
acacia).

0 espazo onde se traballou estivo
localizado nunha distancia lineal de
aproximadamente 3 Km desde os Pasos
de Tatin até a Ponte de Cernadelas, no
concello de Mondariz. Esta zona foi
escollida porque posue uns valores
ambientais sobresaintes, esta dentro da
Rede Natura 2000, e porque ali a conse-
lleria de Medio Ambiente xa tifia inicia-
do a eliminacion da mimosa, polo que a
nosa accidon sobre esta especie seria
mais efectiva. Os traballos levaronse a
cabo de forma manual, empregando
ferramenta como sachos, laias, escarifi-
cadores, tesoiras de podar, foucifios,
podons, bolsas para recoller as plantas
eliminadas, etc. Para a proteccion do
voluntariado ambiental contamos con
luvas, gafas protectoras e botas.

Nas tres quendas a estrutura do
campamento e os traballos desenvolvé-
ronse de forma semellante. Os venres
pola tarde logo da chegada e acomodo
dos participantes no albergue, entrega-
base a documentacion e realizabase
unha presentacion polo mitudo de como
se ian desenvolver as xornadas de traba-
llo. Continudbamos cunha charla sobre
as especies exoticas invasoras, nomea-
damente daquelas asociadas aos rios,
coa finalidade de dar a cofiecer a pro-
blematica, especialmente a dos ecosis-
temas ribeirefios.

As xornadas do sabado estaban
dedicadas exclusivamente aos traballos
de campo. Logo do almorzo organizaba-
mos os grupos de traballo por especies:
un nas acacias, outro no falso bambu e
un terceiro que se ocupaba do resto das

especies e tifla un caracter itinerante, xa
que a distribucion desas plantas atopa-
base moi espallada. Este ultimo elimina-
ba fundamentalmente tintureira, garra-
patén e canna.

Cada grupo ia acompafiado por unha
coordinadora. Primeiro delimitabase a
zona de traballo medindo a superficie e
logo comezabamos as tarefas. Cara ao
mediodia os tres grupos xuntabanse
nunha zona a beira do rio para o xantar,
e durante o mesmo comentabanse dife-
rentes aspectos relacionados cos traba-
llos en cada grupo, ou aproveitabase
para visitar outras zonas de actuacion.
Na xornada de tarde, continuabase eli-
minando especies exoticas a ao final
procediase a introducir as plantas arrin-
cadas en sacos que eran pesados para
contabilizar a cantidade de materia
vexetal eliminada.

Na xornada do domingo, logo do
almorzo, faciase unha posta en comun
dos traballos realizados onde os partici-
pantes aportaban suxestions relaciona-
das coas dificultades xurdidas durante a
erradicacion das especies, ou sobre
como facer mais efectivos os traballo,

Pddese consultar o informe completo do campo na web: www.proxectorios.org

asi como a necesidade de facer un
seguimento sobre as zonas. Todas estas
achegas e observacions foron recollidas
por escrito nas follas de resultados que
se cubrian o domingo pola mafa, onde
tamén aparecen todos os datos tomados
na zona de traballo: extensién, peso da
materia eliminada, proximidade ao rio
das invasoras, tipo de substrato no que
se atopan, etc.

O resto do dia faciamos un roteiro
por algun rio de interese da zona. Na
primeira quenda fomos a cofiecer a zona
de Pias, no rio Tea. Antes de chegar a
Ponteareas volvese mais salvaxe mode-
lando unha paisaxe abrupta moi fermo-
sa, chea de saltos de auga, pozas e rapi-
dos. Na segunda quenda o roteiro tivo
un caracter mais cultural, visitando
unha capela dos tempos da Inquisicion e
unha Fonte Santa onde existia un ritual
de ofrendas a Nai Natureza que derivou
nunha especie de peregrinacion cristia
onde as ofrendas se converteron en cru-
ces feitas con paus e onde se Ile conce-
de un desexo as persoas que fan o ritual.
A zona é moi fermosa e o camifio trans-
corre por unha calzada romana nos
arredores do rio Alén, afluente do Tea. E
xa na ultima fin de semana os com-
pafieiros de ADEGA-Paradanta guiaron
un fermoso roteiro polo treito alto do rio
Alén, onde puidemos contemplar un
fento relicto macaronésico do Terciario:
Woodwardia radicans. Esta zona do rio
estaba chea de rochas que rompian a
auga que fluia polo cauce, ofrecendo
unha paisaxe de elevado valor estético e
que acollia unha grande diversidade
natural.

O campo de traballo valorouse moi
positivamente, non so polo traballo
desenvolvido, senon tamén pola alta
participacion e pola implicacion mostra-
do polos voluntarios/as, xa que foi tal o
numero de solicitudes recibidas que nas
ultimas duas fins de semana tivose que
dar prioridade a aquelas persoas que
ainda non participaran. Do resultado do
traballo de todos os participantes con-
tabilizaronse mais dunha tonelada de
especies invasoras eliminadas ao longo
dun treito de 3 km. Estes resultados
foron presentados nos concellos do
Covelo e Mondariz, rematando asi as
actividades do campo (ver cadro).

A boa acollida do programa animanos a darlle continuidade. Dende o Proxecto Rios queremos agradecer aos |
participantes a stia colaboracion e esperamos que en proximas edicions poidamos acoller a todas aquelas persoas que quixeron !
participar e non puideron. Queremos agradecer tamén ao Albergue Alentea o trato e a sta boa cocifia, moi ben valorada. i

